Senior Experten Service (SES) - გერმანელი სპეციალისტების გამოცდილება ქართული კომპანიებისთვის
2019 წლის 4 თებერვალს გერმანიის ფედერაციული რესპუბლიკის ელჩთან გამართული შეხვედრის დროს დავით სერგეენკომ ექსპერტთა დახმარების (Senior Experten Service) პროგრამაში მონაწილეობის ინტერესი გამოხატა.
SES წარმოადგენს გერმანიის ინდუსტრიისა და საერთაშორისო თანამშრომლობის ფონდის პროექტს, რომლის ფარგლებშიც მცირე და საშუალო ზომის კომპანიებს და სხვადასხვა ტიპის ორგანიზაციებს შესაძლებლობა ეძლევათ მოიწვიონ გერმანელი ექსპერტები კონსულტაციის გაწევისა და თანამშრომელთა კვალიფიკაციის ამაღლების მიზნით. 
SES-ის ბაზაში ირიცხება 12 500-ზე მეტი ექსპერტი, რომლებსაც მრავალწლიანი პრაქტიკული გამოცდილება აქვთ. ისინი მოიცავენ ეკონომიკის 50-ზე მეტ მიმართულებას და მზად არიან ანაზღაურების გარეშე გაუზიარონ საკუთარი გამოცდილება კოლეგებს მთელი მსოფლიოს მასშტაბით. 
SES სრულად აფინანსებს პროექტის მომზადების, ექსპერტის დაზღვევისა და საქართველოში ჩამოსვლის ხარჯებს, ხოლო ადგილობრივი ხარჯების დაფარვა ხდება მომწვევი ორგანიზაციის მიერ:
· ექსპერტის საცხოვრებელი ადგილით უზრუნველყოფა
· კვებით უზრუნველყოფა
· ადგილობრივი ტრანსპორტი (აეროპორტის ტრანსფერის ჩათვლით)
· საჭიროების შემთხვევაში თარჯიმნის უზრუნველყოფა
· სიმბოლური ანაზღაურება 5 ევროს ექვივალენტი ლარში დღიურად

ექსპერტის მოწვევის მინიმალური პერიოდი არის 3 კვირა, მაქსიმალური ვადა განისაზღვრება ინდივიდუალურად. ექსპერტის შესარჩევად და კანდიდატურის თქვენთვის შემოსათავაზებლად SES-ს სჭირდება საშუალოდ 1-1.5 თვე.

